
				ఈ పుట అచ్చుదిద్దబడ్డది

     సకలచరాచరసంచారివగు నీవు

               మహిఁ దప్పుటడుగుల మసలినావు

గీ. తల్లిభాగ్యముననొ? తండ్రితపముగతినొ?

     పురజనంబుల తొల్లిటిపుణ్యముననొ?

     భూవ్రతంబుననో? యిట్లు పుట్టి తీవు 

     వైరిహరరంహ! సింహాద్రి నారసింహ!86

సీ. చిరుతకూకటిఘటించిన రావిరేకము

               త్యములు నెన్నొసటిపై దుముకుచుండ

     నిద్దంపుఁజెవుల చెందిన పెద్దమగరాల

               మద్దికాయలజత ముద్దుగులక

     పులిగోరునాటిన బలుపద్మరాగంబు హార

               మక్కునఁ దళుక్కనుచు మెఱయఁ

     గంకణధ్వని మొలగంటలరొదయు కిం

               కిణరావములను నేకీభవింప

గీ. భరతలక్ష్మణశత్రుఘ్న బాలకేళి

     దనరుఁ నినుఁగన్నతలిదండ్రు లనఘు లెన్న

     జిన్నిరామన్న! నన్ను రక్షింపుమన్న! 

     వైరిహరరంహ! సింహాద్రి నారసింహ!
87

సీ. రత్నకీలితతనుత్రాణంబు ధరియించి

               కస్తూరికాతిలకంబు దిద్ది

     బాణాసనసబాణతూణీరముల దాల్చి

               యందంపుజాభరాగంధ మలఁది

     మొసలివా నెరబాకు మొలఁజక్కగాఁ జెక్కి

               కలికి బంగరురంగుకాసెఁ గట్టి

